i ¥  Menemukan Kembali

PPTI No. 036/KTA/APPT/2012
ggota IKAPI No. 127/JT1/2011

2 Paradigma Péﬁ]bangun an Islami
Pusat Kajian Rediscovery the [Slamic Development Paradigm
' 2 I

8 %f / Kl : Editor:

=

%)

o O ] ﬂD‘r“ Muhammad Igbal \/ "
= Budhy Santoso, Ph.D.

| 7 4L DriMohd SHukti Hanapi 3
PSR ke 1 H1aNapuniy 3
ol ‘\%ﬁ.ss’hﬁhirﬁk@mH *ssar}'-‘}s{;{:‘
o

¢

a
1o 0= 1. G

e
&7

Pusalt Kajian

UINIVERSITI SAINS MALAYSIA

E-mail P EPENER e URE e ISBN: 978-602-61803-0-8



http://repository.unej.ac.id/
http://repository.unej.ac.id/

MENEMUKAN KEMBALI PARADIGMA
PEMBANGUNAN ISLAMI

(Rediscovery the Islamic Development Paradigm)

Editor:

Dr. Muhammad Igbal
Himawan Bayu Patriadi, Ph.D.
Budhy Santoso, Ph.D.

Dr. Mohd. Shukri Hanapi
Dr. Shahir Akram Hassan

Pusat Kajian Pembangunan Islami (PusKAPI)
Universitas Jember
Pusat Kajian Pengurusan Pembangunan Islami (ISDEV)
Universiti Sains Malaysia
Jember University Press

2017


http://repository.unej.ac.id/
http://repository.unej.ac.id/

MENEMUKAN KEMBALI PARADIGMA PEMBANGUNAN ISLAMI
(Rediscovery the Islamic Development Paradigm)

Diterbitkan atas:

Kerja sama

Pusat Kajian Pembangunan Islami Universitas Jember,

Pusat Kajian Pengurusan Pembangunan Islam (ISDEV) Universiti Sains Malaysia
dan UPT Penerbitan Universitas Jember

JI. Kalimantan 37 Jember 68121

Telp. 0331-330224, Psw. 0319, Fax. 0331-339029

E-mail: puskapi@yahoo.com, upt-penerbitan@unej.ac.id

Hak Cipta @ 2017

Perpustakaan Nasional Rl — Katalog Dalam Terbitan

300.72

m Menemukan Kembali Paradigma Pembangunan Islami
(Rediscovery the Islamic Development Paradigm) / oleh
Pusat Kajian Pembangunan Islami (PusKAPI) Universitas
Jember bekerja sama dengan Pusat Kajian Pengurusan
Pembangunan Islam (ISDEV) Universiti Sains Malaysia
dan Jember University Press, 2017.
ix, 566 hlm.; 22.9x16.2 cm.

ISBN: 978-602-61803-0-8

1. PEMBANGUNAN ISLAMI
[. Judul

Hak Cipta dilindungi Undang-undang. Dilarang memperbanyak tanpa ijin
tertulis dari penerbit, sebagian atau seluruhnya dalam bentuk apapun, baik
cetak, photoprint, maupun microfilm.


http://repository.unej.ac.id/
http://repository.unej.ac.id/

SO
&3
KATA PENGANTAR

Assalamu’‘alaikum Warahmatullahi Wabarakatuh

Terbitnya buku, yang merupakan kumpulan artikel, dengan judul
“Menemukan Kembali Paradigma Pembangunan Islami” (Rediscovery the
Islamic Development Paradigm) ini bukan sekedar sebuah event yang
mencerminkan fenomena a revival of the past namun lebih merupakan
hasil upaya akademik dengan penuh intensi guna menemukan sesuatu
yang “hilang” dalam khazanah wacana pembangunan kontemporer.

Salah satu motivasi di balik upaya pencarian akademik di atas adalah spirit
untuk menemukan satu paradigma pembangunan yang berorientasi pada
kemaslahatan manusia tanpa harus kehilangan nilai-nilai spiritual Islami.
Bagi sementara pihak, obsesi akademik ini mungkin dilihat sedikit aneh,
tidak lazim, atau bahkan //usive, karena dianggap mempertanyakan atau
bahkan “melawan” mainstream pembangunan kontemporer. Jika ada
anggapan semacam ini, saya secara pribadi sangat memaklumi karena
sesuatu yang baru, terlebih lagi yang barangkali dianggap “melawan
arus” dari sesuatu yang sudah lazim, hampir selalu menempati ruang yang
tidak populer di mata mayoritas publik.

Meski demikian, terdapat keyakinan kuat di balik penerbitan buku ini.
Upaya pencarian akademik terhadap paradigma pembangunan Islami
adalah reasonable, very timely, bahkan secara /imperative harus dilakukan
dengan beberapa alasan. Pertama, dikatakan reasonable karena
pemaknaan istilah pembangunan itu sendiri, apapun aspeknya, akan selalu
melibatkan nilai; mengingat pembangunan bukanlah sekadar socia/
change semata dan juga berbeda dengan sekadar progress. Dalam kaitan
ini, pembangunan secara konseptual selalu value-loaded karena
11

menyangkut pilihan mana yang baik dan mana yang buruk, yang mana
pembangunan selalu mengasumsikan mencari yang terbaik. Kedua, dilihat
sebagai very timely karena berkaitan dengan obyeknya, yaitu umat
manusia; yang mana pembangunan mengandung tugas berat yaitu “men-
subyek-kan manusia” di tengah kecenderungan kuat kekinian
menyangkut degradasi martabat manusia. Ketiga, dianggap /mperative
karena dalam Islam segala tindakan, termasuk upaya pencarian akademik
ini, adalah merupakan bagian dari ibadah yang meng-ideal-kan bahwa
esok seharusnya lebih baik dari yang silam.

Akhirul kalamn, layaknya sebuah pencarian, maka berbagai artikel yang
tersaji dalam dalam buku ini tidak seharusnya selalu dipersepsikan sebagai
hasil akhir sebuah penemuan, namun perlu juga dilihat sebagai suatu
proses yang sedang menuju hasil akhir tersebut. Semoga semua ide dan
argument dalam berbagai tulisan ini bisa memberi inspirasi, arah dan hasil
dalam upaya pencarian paradigma pembangunan Islami yang kita
dambakan bersama sekaligus dicatat oleh Allah SWT sebagai bagian dari
amal sholeh kita semua. Aamiin.

Wassalamu‘alaikum Warahmatullahi Wabarakatuh
April 2017

Himawan Bayu Patriadi, Ph.D.
Wakil Dekan |

Fakultas lImu Sosial dan lImu Politik
Universitas Jember

Prof. Dr. Muhammad Syukri Salleh’
Pusat Kajian Pengurusan pembangunan Islam (ISDEV)
Universiti Sains Malaysia

Pendahuluan

Makalah ini mempunyai tujuan yang mudah. la berhasrat menggariskan
dua perkara tentang pembangunan berteraskan Islam. Pertama tentang
paradigme pembangunan berteraskan Islam, dan kedua, tentang prinsip
dasar pembangunan berteraskan Islam. Kedua-dua perkara ini merupakan
foundasi kepada pembangunan berteraskan Islam. Foundasi ini sangat
penting digariskan untuk mempastikan bahawa pembangunan
berteraskan Islam tidak berbentuk akomodatif-modifikasi seperti banyak
yang berlaku dalam bidang-bidang yang dikatakan Islam sekarang,
umpamanya dalam bidang ekonomi Islam, pendidikan Islam, politik Islam,
dan sebagainya®.

Bentuk akomodatif-modifikasi di sini merujuk kepada campuraduk antara
pemikiran pembangunan konvensional yang bersifat ethno-sentrik Barat
dengan pemikiran pembangunan berteraskan Islam yang bersifat Islami.
Ethno-sentrisme Barat mengukur sesuatu perkara seperti budaya, bahasa,
gelagat, adat, dan agama hanya dengan kacamata, nilai dan standard
Barat semata-mata, walaupun budaya, bahasa, gelagat, adat, dan agama
itu adalah budaya, bahasa, gelagat, adat, dan agama bukan-Barat.

Dr. Muhammad Syukri Salleh adalah Profesor Pengurusan Pembangunan
Islam dan Pengarah Pusat Kajian Pengurusan Pembangunan Islam (ISDEV),
Universiti Sains Malaysia.

Misalnya dalam bidang ekonomi Islam, sarjana yang mempelopori bentuk
akomodatif-modifikasi ini ialah Muhammad Abdul Mannan (1984),
Muhammad Nejatullah Siddiqui (1988) dan Monzer Kahf (1987).

Pengamal akomodatif-modifikasi ini mengambil mana-mana pemikiran
ethno-sentrik Barat dan mengakomodatifkannya ke dalam apa yang
dikatakan pemikiran Islam®. Jika pemikiran ethno-sentrik Barat tersebut
dirasakan tidak begitu Islami, maka dimodifikasikannya agar menjadi
Islami. Antara metodologi modifikasi yang dominan ialah dengan
menyandarkan pemikiran ethno-sentrik Barat itu kepada ayat-ayat al-
Qur’an dan Hadith. Proses akomodatif-modifikasi sebegini boleh dipanggil
sebagai proses “ayatisasi” (ayatization). Dalam proses ini, ayat-ayat al-
Qur'an dan Hadith digunakan untuk menyokong pemikiran ethno-sentrik
Barat. Paradigme ethno-sentrik Barat itu dikekalkan, tanpa
diruntuhkannya. Akhirnya, apa yang dikatakan pemikiran Islam itu,
termasuk pembangunan berteraskan Islam, dibina dalam kerangka
paradigme ethno-sentrik Barat tersebut, bukan dalam kerangka paradigme
Islam sendiri.

Dalam kes pembangunan misalnya, sarjana yang cenderung kepada
pemikiran kapitalisme membina apa yang dikatakan pembangunan
berteraskan Islam daripada dalam kerangka teori pertumbuhan (growth)
dan teori pengagihan semula dengan pertumbuhan (redistribution-with-
growth theory) yang lahir daripada paradigme neo-klasikal. Sarjana yang
cenderung kepada pemikiran sosialisme atau komunisme pula membina
apa yang dikatakan pembangunan berteraskan Islam daripada kerangka
teori  strukturalis (structuralist theory) dan teori pergantungan
(dependency theory) yang lahir daripada paradigme radikal (Marxist atau
neo-Marxist). Kedua-dua paradigme ethno-sentrik ini terus dikekalkan.
Yang dimodifikasi adalah elemen-elemen di dalamnya dengan menambah
ayat-ayat al-Qur'an dan Hadith agar ia menjadi Islamik. Akhirnya, apa yang
dikatakan pembangunan berteraskan Islam itu sebenarnya hanya
mengesah dan menguatkan paradigme pembangunan berbasiskan
pemikiran ethno-sentrik Barat, dengan menggunakan nas-nas al-Qur'an
dan Hadith.

Pembangunan berteraskan Islam pastinya tidak boleh lahir sebagai
pembangunan berteraskan Islam yang sebenar selagi ia muncul daripada

3 Untuk perbincangan khusus tentang akomodatif-modifikasi ini, lihat

Muhammad Syukri Salleh & Abdul Fatah Che Hamat (2003), Muhammad
Syukri Salleh (2011a, 2011b, 2014a, 2014b, dan 2015),

dalam kerangka paradigme ethno-sentrik Barat begini, tidak kira sama ada
daripada kerangka paradigme neo-klasikal atau kerangka paradigme
radikal. Sebaliknya, pembangunan berteraskan Islam yang sebenar harus
lahir daripada dalam kerangka paradgime Islam itu sendiri, daripada luar
kedua-dua kerangka paradigme ethno-sentrik Barat tersebut.

Atas sebab ini, adalah penting untuk memahami tentang paradigme
pembangunan berteraskan Islam itu sendiri sebelum memahami tentang
prinsip dasar pembangunan berteraskan Islam. Makalah ini cuba
melakukan perkara ini melalui dua bahagian perbincangan. Bahagian
pertama membincangkan tentang paradigme pembangunan berteraskan
Islam; dan bahagian kedua membincangkan tentang prinsip dasar
pembangunan berteraskan Islam.

Paradigme Pembangunan Berteraskan Islam

Perkataan paradigme mula muncul dalam Bahasa Inggeris sekitar tahun
1400-han. la merujuk kepada “satu contoh atau pola”. Selama hampir
400 tahun paradigme digunakan juga untuk merujuk kepada pola infleksi
bagi menjeniskan katakerja, katanama, dan bahagian-bahagian lain dalam
pengucapan sesuatu bahasa ke dalam kumpulan-kumpulan yang lebih
mudah dipelajari. Sejak tahun 1960-han, paradigme digunakan dalam
sains untuk merujuk kepada kerangka teoretikal, misalnya dalam
paradigme baru bagi memahami tentang penyakit kencing manis. la
berbentuk sebuah kerangka falsafah dan teoretikal sesuatu aliran (school
atau disiplin yang mengandungi teori dan undang-undang, dengan
sokongan formulasi generalisasi dan eksperimen yang dilakukan.

Dalam konteks yang lain, paradgime digunakan secara lebih longgar untuk
merujuk kepada “pandangan semasa terhadap sesuatu perkara”. la
mengandungi satu set andaian, konsep, nilai, dan amalan yang
membentuk satu cara melihat realiti sesuatu komuniti yang berkongsi
andaian, konsep, nilai, dan amalan tersebut, terutamanya dalam sesuatu
disipin intelektual (7he Free Dictionary 2016). Dengan perkataan lain,
paradgime merujuk kepada teori atau sekumpulan idea tentang
bagaimana sesuatu dilakukan, dibuat, atau difikirkan. la merupakan satu
standard, perspektif atau satu set idea dan cara memandang atau memikir
terhadap sesuatu. Definisi Rossman & Rollis (2003) barangkali boleh
dijadikan rumusan kepada apa yang dimaksudkan dengan paradgime ini.

Mereka mendefinisikan paradigme sebagai “kefahaman yang dikongsi
terhadap reality” (shared understandings of reality).

Perbincangan di atas mempamerkan dua kriteria paradigme yang utama.
Pertama, paradigme merupakan kerangka falsafah atau kerangka
teoretikal; dan kedua, paradigme merupakan satu set idea, kefahaman, dan
pandangan yang dikongsi bersama oleh sesuatu kelompok intelektual
tentang realiti. Kedua-dua kriteria ini berhubungan antara satu sama lain
dengan intim sekali. Kerangka falsafah atau teoretikal tersebut merupakan
tubuh paradigme, manakala set idea, kefahaman, dan pandangan
merupakan isinya. Secara lebih mudah, paradigme boleh difahami sebagai
satu pandangan alam, atau wor/dview dalam Bahasa Inggeris, atau
weltanschuung dalam bahasa Jerman, atau fasawur dalam bahasa Arab. la
menjadi acuan kepada sesuatu pemikiran. Bagi pemikiran pembangunan
berteraskan Islam, ia mempunyai kerangka falsafah/teoretikal tersendiri
sebagai tubuhnya, dan idea, keahaman dan pandangan tersendiri sebagai
isinya, sebagaimana yang akan dibincangkan di bahagian seterusnya
nanti. la tidak boleh sama dengan kerangka falsafah/teoretikal dan idea,
kefahaman dan pandangan ethno-sentrik Barat. Ringkasnya, paradigme
pembangunan berteraskan Islam adalah berbeza dengan paradigme
pembangunan berteraskan ethno-sentrik Barat.

Setakat ini, perbincangan tentang paradigme atau kerangka
falsafah/teoretikal atau fasawur pembangunan berteraskan Islam ini boleh
dikatakan hampir tidak menjadi perhatian para sarjana, kecuali apa yang
diteroka dan dibina oleh sarjana di Pusat Kajian Pengurusan
Pembangunan Islam (ISDEV), di Universiti Sains Malaysia, Pulau Pinang,
Malaysia. Kalau pun ada satu dua perbincangan seperti yang dilakukan
oleh Khurshid Ahmad (1979, 1980) dan kemudiannya oleh Aidit Ghazali
(1990), namun tumpuan mereka hanya kepada pembangunan ekonomi
Islam, bukan kepada pembangunan berteraskan Islam. Khurshid Ahmad
(1979, 1980) menggariskan empat aspek kerangka pembangunan
ekonomi Islam. Empat aspek tersebut ialah pertama, Tauhid (keEsaan dan
KeDaulatan Allah SWT); kedua, Rububiyyah (pengaturan llahi tentang
rezeki dan pengarahan semua perkara ke arah kesempurnaan); ketiga,
Khilafah (peranan manusia sebagai wakil Allah SWT di bumi); dan
keempat, 7azkiyah (penyucian dan pertumbuhan dalam hubungan
manusia dengan Allah, manusia sesama manusia, lingkungan tabi'i,
masyarakat dan negara). Aidit Ghazali (1990) kemudiannya menggariskan
lima aspek pembangunan ekonomi Islam, yakni Rububiyyah, Khilafah and

Tazkiyah sebagaimana yang telah dinyatakan oleh Khurshid Ahmad
(1979, 1980), dan Tawhid Uluhiyyah (kepercayaan kepada keEsaan Allah
SWT dan segalanya dalam alam ini adalah milik-Nya), dan a/-Falah
(kejayaan di dunia yang membawa kepada kejayaan di akhirat), sebagai
tambahan“. Pada pengetahuan saya, hanya dua sarjana ini sahajalah yang
pernah menggariskan tentang kerangka pembangunan ekonomi Islam.
Sarjana-sarjana lain, kalau ada pun membincangkan tentang
pembangunan atau pembangunan ekonomi Islam, hanya mengulangi apa
yang digariskan oleh Khurshid Ahmad (1979, 1980) sahaja, tanpa
penelitian yang kritikal. Antara sarjana tersebut umpamanya ialah
Muhammad Kamal Hassan (1990:4-9), Surtahman Kastin Hasan
(1995:186), dan M. Manzoor Alam (1996:130-131).

Kerangka yang digariskan oleh Khurshid Ahmad (1979, 1980) dan Aidit
Ghazali (1990) sendiri pun mempunyai beberapa kekurangan.
Sebagaimana yang telah diteliti oleh Muhammad Syukri Salleh (2013),
terdapat tiga kekurangan dalam kerangka Khurshid Ahmad (1979, 1980)
ini. Pertama, Tauhid yang digariskan Khurshid Ahmad (1979, 1980) hanya
menumpukan kepada Tauhid Aububiyyah. Beliau meninggalkan Tauhid
Uluhiyyah yang kemudiannya ditambah oleh Aidit Ghazali (1990). Kedusa,
al-falah (walaupun tidak digariskan sebagai salah satu fondasi filosofikal
pembangunan ekonomi Islam) dikatakan sebagai matlamat pembangunan
ekonomi yang boleh didapati melalui ‘azkiyyah (penyucian), padahal
sepatutnya matlamat akhir sesuatu perkara ialah mardhatillah (keredhaan
Allah). A/-falah hanya merupakan natijah daripada mardhatillah. Ketiga,
foundasi filisofikal pembangunan ekonomi Islam yang digariskan Khurshid
Ahmad (1979, 1980) hanya boleh dikategorikan kepada dua foundasi
sahaja, yakni hanya tentang acuan dan pelaku pembangunan ekonomi
Islam sahaja. Foundasi-foundasi pembangunan ekonomi Islam yang lain
yang sepatutnya ada seperti skala waktu, kerangka, metodologi, peralatan
dan matlamat akhir pembangunan ekonomi Islam tidak dibincangkan
langsung. Dengan perkataan lain, kerangka filosofikal/teoretikal atau
paradigme pembangunan ekonomi Islam Khurshid Ahmad (1979, 1980)
ini adalah belum sempurna.

4 . . . . .
Perbincangan tentang pembangunan ekonomi Islam oleh sarjana-sarjana lain

hanya mengulangi apa yang digariskan oleh Khurshid Ahmad (1979, 1980)
sahaja, tanpa penelitian kiritkal. Sarjana-sarjana tersebut antaranya ialah
Muhammad Kamal Hassan (1990:4-9), Surtahman Kastin Hasan (1995:186),
dan M. Manzoor Alam (1996:130-131).

Kerangka pembangunan ekonomi Islam Aidit Ghazali (1990) pula,
walaupun boleh dianggap sebagai lanjutan kepada kerangka
pembangunan ekonomi Islam Khurshid Ahmad (1979, 1980), juga
mengalami kekurangan yang lebih kurang sama dengan kekurangan
Khurshid Ahmad (1979, 1980). Pertama, seperti juga Khurshid Ahmad
(1979, 1980), Aidit Ghazali (1990) tersilap meletakkan a/-/alah sebagai
matlamat pembangunan ekonomi Islam sedangkan matlamat sebenarnya
ialah mardhatillah. Kedua, foundasi filosofikal pembangunan ekonomi
Islam Aidit Ghazali (1990) adalah sama dengan foundasi filosofikal
pembangunan ekonomi Islam Khurshid Ahmad (1970, 1980). Selain
daripada dua kategori foundasi yang telah pun dikemukakan oleh
Khurshid Ahmad (1979, 1980), yakni yang berkaitan dengan acuan dan
pelaku pembangunan ekonomi Islam, Aidit Ghazali (1990) hanya
meletakkan matlamat a/-falah sebagai satu lagi foundasi pembangunan
ekonomi Islam. Sebenarnya Khurshid Ahmad (1979, 1980) sendiri pun
telah pun menyebut tentang perkara ini, cuma tidak meletakkannya
sebagai salah satu foundasi pembangunan ekonomi Islam. Pendeknya,
kerangka filosifikal atau paradigme pembangunan eknomi Islam Aidit
Ghazali (1990) ini bukan sahaja mengalami kekurangan yang sama seperti
juga dengan kerangka filosofikal atau paradigme pembangunan eknomi
Islam Khurshid Ahmad (1979, 1980), tetapi juga tidak memberikan apa-
apa kontribusi yang baru tentang kerangka filosofikal atau paradigme
pembangunan ekonomi Islam.

Sebagaimana yang telah disebutkan sebelum ini, setakat ini kerangka
filosifikal/eoretikal atau paradigme pembangunan berteraskan Islam yang
boleh dikatakan lengkap hanya telah diusahakan oleh sarjana-sarjana di
Pusat Kajian Pengurusan Pembangunan Islam (ISDEV), di Universiti Sains
Malaysia, Pulau Pinang, Malaysia. Mereka cuba menumpukan kepada
pembentukan  kerangka  filosofikal/teoretikal ~ atau  paradigme
pembangunan berteraskan Islam yang holistik, bukan hanya kepada
pembangunan ekonomi Islam yang menjadi serpihan kepada
pembangunan berteraskan Islam sahaja, seperti yang dilakukan oleh
Khurshid Ahmad (1979, 1980) dan Aidit Ghazali (1990). Malah kerangka
filosifikal/teoretikal atau paradigme pembangunan berteraskan Islam, atau
dinamakan mereka sebagai tasawur pembangunan berteraskan Islam,
telah dijadikan prinsip dasar pertama pembangunan berteraskan Islam.
Prinsip dasar pertama pembangunan berteraskan Islam ini dijadikan acuan
kepada pembangunan berteraskan Islam keseluruhannya. Prinsip dasar

pertama ini disokong oleh enam lagi prinsip dasar, yakni pertama, hamba
dan khalifah Allah sebagai pelaku; kedua, alam roh, alam dunia dan alam
akhirat sebagai skala waktu; ketiga, fadhu ‘ain sebagai kerangka;
keempat, ibadah sebagai metodologi; kelima, sumber alam sebagai alat;
dan keenam, mardhatillah sebagai matlamat akhir. Maknanya, terdapat
tujuh prinsip dasar pembangunan berteraskan Islam kesemuanya.
Ketujuh-tujuh prinsip dasar pembangunan berteraskan Islam ini
dibincangkan secara agak terperinci dalam bahagian berikut.

Prinsip Dasar Pembangunan Berteraskan Islam®

Secara umum, ketujuh-tujuh prinsip dasar pembangunan berteraskan
Islam adalah berkaitan dengan acuan, pelaku, skala waktu, kerangka,
metodologi, peralatan, dan matlamat akhir pembangunan berteraskan
Islam. la mencakupi kesemua sifat paradigme pembangunan berteraskan
Islam, yakni acuan yang menentukan corak, pelaku yang merealisasikan
pembangunan, skala waktu yang menentukan tempoh, kerangka yang
menggariskan intipati, metodologi yang menjadi metodologi, peralatan
yang membantu pelaksanaan, dan matlamat akhir yang mencorakkan visi
dan misi. Penghuraian ketujuh-tujuh prinsip dasar pembangunan
berteraskan Islam ini secara terperinci adalah seperti berikut.

Prinsip 1: Tasawur Islam Sebagai Acuan Pembangunan Berteraskan Islam

Seperti yang telah disebutkan awal-awal lagi, pembangunan berteraskan
Islam tidak boleh muncul daripada paradigme lazim yang bersifat ethno-
sentrik Barat. Epistemologi ilmu Islam sendiri adalah berbeza daripada
epistemologi ilmu teori pembangunan lazim tersebut. Epistemologi ilmu
teori pembangunan lazim berakar umbi daripada pemikiran Barat,
manakala epistemologi ilmu Islam berakar umbi daripada empat sumber
utama, yakni Al-Qur‘an, Hadith, Ijma’ dan Qiyas ulamak.

Keempat-empat sumber ini membentuk satu tasawwur Islam (pandangan
alam atau worldview) yang jauh berbeza daripada tasawwur Barat yang
menjadi asas kepada pembentukan ilmu teori pembangunan lazim.

Keseluruhan perbincangan dalam bahagian ini adalah berasaskan kepada
buku Muhammad Syukri Salleh (2003), berjudul Tujuh Prinsip Pembangunan
Berteraskan Islam.

Secara mudah, tasawwur Islam di sini bermaksud gambaran bentuk Islam
yang hakiki, yang menjelaskan secara keseluruhan prinsip-prinsip asas
Islam secara benar dan lengkap, sehingga bersebati di dalam diri orang
yang memahaminya. Al-Qur an, secara langsung dan tidak langsung telah
menggambarkan tentang terdapatnya tiga pokok utama tasawwur Islam
ini. Pertamanya ialah bahawa Allah s.w.t. adalah Pencipta; kedua, bahawa
manusia adalah makhluk; dan ketiga, bahawa sumber alam juga adalah
makhluk yang seperti juga manusia, tunduk patuh kepada Allah s.w.t.

Oleh kerana tasawwurlah yang mencorak segala kehidupan manusia,
maka pembangunan yang muncul daripada tasawwur lazim bukan
merupakan pembangunan berteraskan Islam yang tulin. Selagi ia tidak
bebaskan diri daripada ikatan tasawwur lazim, selagi itulah ia
terperangkap di dalam paradigme lazim. Selagi ia terperangkap di dalam
cengkaman tasawwur lazim, selagi itulah pembangunan itu tidak boleh
dikatakan pembangunan berteraskan Islam.

Atas sebab-sebab di atas, maka pembangunan berteraskan Islam mesti
lahir daripada acuannya sendiri, daripada akar-umbi epistemologi dan
tasawwurnya sendiri. Atas sebab itu jugalah tidak boleh ada sistem
‘pembangunan berteraskan Islam’ yang lahir daripada campur-aduk
antara epistemologi dan tasawwur Islam dengan epistemologi dan
tasawwur bukan Islam. Dengan ini tidak boleh ada campur-aduk antara
isme-isme lain dengan Islam, seperti misalnya kapitalisme Islam atau
sosialisme Islam. Hanya dengan acuan epistemologi dan tasawwur Islam
sendiri sahajalah maka akan lahir pembangunan berteraskan Islam yang
tulin.

Sebagaimana telah disebutkan, epistemologi pembangunan berteraskan
Islam terbentuk daripada empat sumber utama ilmu Islam iaitu al-Qur‘an,
Hadith, ljmak dan Qiyas ulamak. Daripada sumber ini terbentuklah ilmu
yang terbahagi kepada dua, yakni ilmu fardhu ‘“ain dan ilmu fardhu
kifayah. Ilmu fardhu ‘ain menjelaskan tentang ilmu-ilmu yang
bersangkutan dengan kewajipan individu manusia, manakala ilmu fardhu
kifayah pula bersangkutan dengan kewajipan manusia secara kolektif. Di
dalam ilmu fardhu "ain terdapat hal-ehwal keTuhanan (Tauhid), hal-ehwal
peraturan hidup (Fekah) sama ada dalam pelaksanaan ibadah, muamalah,
munakahat atau jinayah, dan hal-ehwal penyucian diri (Tasauf).

Di dalam fardhu kifayah pula terdapat hal-ehwal kehidupan
kemasyarakatan seperti perundangan, kedoktoran, politik, ekonomi,
pembangunan, sosial dan sebagainya, di samping urusan-urusan
memenuhi keperluan kemasyarakatan seperti pengurusan jenazah,
pengajaran dan pengajian ilmu dan lain-lain.

Walaupun pembangunan secara umumnya jatuh di dalam kategori fardhu
kifayah, tunjangnya mesti tetap tertanam kuat dalam ilmu fardhu ‘ain.
Tidak boleh dikatakan sesuatu usaha pembangunan itu fardhu kifayah
kiranya ia tidak bertunjangkan kepada ilmu fardhu ain. Mana mungkin
sesuatu pembangunan itu menjadi fardhu kifayah kiranya ia terputus
daripada rasa keTauhidan kepada Allah, bebas daripada peraturan yang
ditetapkan melalui Fekah dan tidak disertai akhlak sebagaimana tuntutan
Tasauf. Kalau hal ini berlaku, matlamat pembangunan berteraskan Islam
tidak mungkin tercapai, skala waktunya menjadi sempit, metodologinya
tidak berdasarkan kepada pengabdian diri kepada Allah s.w.t. dan
peralatan pembangunan akan dieskploitasi sehabis-habisnya untuk
kepentingan nafsu dan keuntungan semata-mata.

Tetapi apabila pembangunan lahir daripada acuan Islam, berdasarkan
kepada tasawwur dan epistemologi Islam yang terbentuk daripada
gabungan ilmu fardhu a‘in dan fardhu kifayah, maka matlamat, skala
waktu, metodologi dan peralatan pembangunan akan berjalan selari
sebagaimana tuntutan Islam. Matlamat pembangunan adalah mencapai
keredhaan Allah, skala waktunya meliputi alam roh, alam dunia dan alam
akhirat, metodologinya berdasarkan kepada ibadah, dan peralatannya
adalah  sumber-sumber alam yang dicipta Allah untuk manusia
merealisasikan  kekhalifan mereka. Inilah asas-asas pembangunan
berteraskan Islam yang tulin.

Prinsip 2: Hamba dan Khalifah Allah Sebagai Pelaku Pembangunan

Setiap pembangunan tidak mungkin terlaksana kecuali ada pelakunya
(development actors). Dalam pembangunan berteraskan Islam, pelakunya
ialah manusia. Begitu juga dalam teori pembangunan lazim. Namun
begitu, konsep manusia yang dipakai oleh teori pembangunan lazim
adalah berbeza daripada konsep manusia yang dipakai oleh teori
pembangunan berteraskan Islam.

Pembangunan lazim melihat manusia daripada aspek fizikal dan
keupayaannya semata. la tidak mengambil kira aspek spiritual. Oleh itu
manusia dalam teori pembangunan lazim hanyalah manusia fizikal, atau
pseudo-manusia, yakni manusia yang tidak cukup satu manusia. Ini
tergambar di dalam fungsi pengeluaran pembangunan lazim. Mengikut
fungsi ini, P = f (T, M, B, K...n), di mana P ialah pengeluaran, M ialah
modal, B ialah buruh, K ialah keusahawanan dan n ialah faktor-faktor
pengeluaran yang lain seterusnya.

Dalam fungsi pengeluaran ini, faktor pengeluaran yang berhubung
dengan manusia ialah buruh dan keusahawanan. Tetapi manusia dalam
bentuk buruh dan keusahawanan ini hanyalah merujuk kepada kekuatan
fizikal, keupayaan produktiviti dan agal manusia sahaja. Kedua-duanya
tidak mengambil kira hal-hal kerohanian seperti iman dan tagwa manusia.

Berbeza dengan teori pembangunan lazim, teori pembangunan
berteraskan Islam melihat manusia sebagai manusia yang cukup satu
manusia. Manusia dipercayai tidak dilahirkan hanya untuk menjalankan
fungsi yang stereotaip dan sirkularistik: mengguna, membesar, belajar,
bekerja, berkeluarga, reproduktif dan meninggalkan dunia.

Menurut Islam, manusia sebenarnya mempunyai fungsi lebih khusus
daripada itu. Fungsi-fungsi yang stereotaip dan sirkularistik itu hanyalah
merupakan alat-alat untuk memenuhi fungsi-fungsi khusus berkenaan.
Fungsi-fungsi khusus ini pula bukan perkara mendatang, malah telah
ditetapkan dan tidak boleh diubah-ubah lagi. la telah ditetapkan oleh
Maha Pencipta.

Ketetapan fungsi khusus manusia ini telah berlaku ketika di alam roh.
Sebelum manusia lahir ke dunia dalam bentuk gabungan jasad dan roh,
manusia berada hanya dalam bentuk roh. Di dalam bentuk roh inilah
fungsi pertama manusia ditetapkan. Fungsi ini ditetapkan Allah s.w.t.
melalui satu pertanyaan kepada semua roh, sebagaimana yang telah
diceritakan oleh Allah s.w.t. di dalam al-Qur’an, yang bermaksud:

“Dan (ingatlah), ketika Tuhanmu mengeluarkan keturunan anak-anak
Adam dari sulbi mereka dan Allah s.w.t. mengambil kesaksian terhadap
jiwa mereka (seraya berfirman): “Bukankah Aku ini Tuhanmu?”
Mereka menjawab: “Betul (Engkau Tuhan kami), kami menjadi saksi”.
(Kami lakukan yang demikian itu) agar di hari kiamat kamu tidak

mengatakan: “Sesungguhnya kami (bani Adam) adalah orang-orang
yang lengah terhadap ini (keEsaan Tuhan)” (Al-A'raff 7:172).

Dari ayat ini jelas terbukti bahawa semua manusia, ketika dalam bentuk
roh, telah mengakui bahawa Allah s.w.t. itu adalah Tuhan dan mereka oleh
itu adalah hamba. Sebenarnya, roh itulah intipati manusia, yang
kemudiannya disarongkan dengan jasad apabila dilahirkan ke dunia.

Tetapi apakah yang dimaksudkan dengan roh itu? Allah s.w.t. berfirman,
maksudnya:

"Dan mereka bertanya kepadamu tentang roh. Katakanlah: "Roh itu
dari perkara urusan Tuhanku; dan kamu tidak diberikan ilmu
pengetahuan melainkan sedikit sahaja" (Al Israa' 17:85).

Walaupun roh adalah urusan Allah s.w.t., tetapi Allah s.w.t. berikan sedikit
ilmu tentangnya. Dengan ilmu yang sedikit itulah para ulamak
menghuraikan tentang roh. Menurut mereka, roh terbahagi kepada dua
bentuk, yakni rohul-hayah dan rohul-tamayyiz.

Rohul-hayah merupakan nyawa yang dimiliki oleh setiap makhluk yang
hidup. Yang lebih penting dari rohul-hayah ialah rohul-tamayyiz kerana
rohul-tamayyizlah yang naik saksi di alam roh bahawa Allah s.w.t. adalah
Tuhan dan manusia adalah hamba-Nya. Rohul-tamayyiz jugalah yang
akan kembali menghadap Allah s.w.t. untuk dihisab dan diadili, sama ada
menerima ganjaran baik (syurga) atau ganjaran jahat (neraka) di akhirat
kelak.

Dalam menghadapi hidup di dunia, rohul-tamayyiz memainkan peranan
yang sangat penting. la dipanggil agal apabila berfikir, dipanggil galbu
atau hati apabila berperasaan dan dipanggil nafsu apabila berkeinginan
atau berkehendak. Raja pemerintah diri manusia ialah galbu manakala
aqal dan nafsu ialah rakyatnya. Rajanya galbu itu ialah kerana di situlah
tapak kepada iman. Semakin tinggi iman, semakin benarlah
pemerintahannya, manakala semakin rendah iman, semakin batillah
pemerintahannya. Sekiranya iman menurun pada tahap yang rendah,
takhta galbu dirampas oleh nafsu yang jahat. Apabila nafsu mengambil
aleh pemerintahan galbu, maka rosaklah manusia.

Tinggi rendahnya iman adalah bergantung kepada tingkat-tingkatnya.
Mengikut para ulamak, terdapat lima tingkat iman, yakni iman taqlid, iman
ilmu, iman ayan, iman hag dan iman hagigat. Tingkat paling rendah ialah
iman taqglid, yakni iman orang yang menurut-nurut tanpa ilmu. Yang lebih
tinggi sedikit ialah iman ilmu, yakni iman orang-orang yang ada ilmu tetapi
tidak beramal dengan ilmunya. Kedua-dua iman ini dikira rendah dan tidak
mampu menjadi pemerintah diri. Untuk menjadikan galbu sebagai
pemerintah diri, manusia mesti mempunyai sekurang-kurangnya iman
ayan, yakni iman orang yang mempunyai ilmu dan beramal dengan
ilmunya, atau lebih baik lagi ialah iman yang lebih tinggi seperti iman hag,
yakni iman yang benar, dan iman haqigat, yakni iman para Nabi dan Rasul.

Iman ini berkait rapat dengan nafsu. Baik iman maka baiklah nafsu. Nafsu
ada tujuh peringkat, yakni nafsu ammarah, nafsu lawwamah, nafsu
mulhamah, nafsu mutmainnah, nafsu radhiyah, nafsu mardhiyyah dan
nafsu kamilah. Nafsu ammarah, lawwamah dan mulhamah dikira nafsu
yang jahat, manakala nafsu mutmainnah, apatahlagi radhiyah, mardhiyyah
dan kamilah adalah nafsu yang baik.

Bila iman di peringkat taqglid dan ilmu, maka nafsunya mestilah di
peringkat ammarah, lawwamah atau mulhamah. Apabila imannya di
peringkat ayan, hag dan hagigat, maka nafsunya mestilah di peringkat
mutmainnah, radhiyah, mardhiyyah atau kamilah. Nafsu jahat mengambil
alih takhta pemerintah diri daripada galbu apabila iman jatuh kepada iman
yang rendah dan nafsu jatuh kepada nafsu yang jahat.

Segala ini memberi kesan kepada jasad, walaupun ia hanyalah merupakan
sarong kepada manusia. Kesan ini boleh diperhatikan pada tujuh anggota
lahir manusia, yakni mata, telinga, mulut, tangan, perut, kemaluan dan
kaki. Atas sebab inilah ketujuh-tujuh anggota lahir ini perlu dijaga.

Kalau peningkatan iman dan nafsu dapat dipertahankan serta anggota
lahir yang tujuh dapat dielak dari terlibat dengan maksiat, barulah
manusia itu mampu menjadi hamba Allah sebagaimana janji mereka
dengan Allah s.w.t di alam roh. Di samping itu mereka juga akan mampu
menjalankan tanggungjawab mereka sebagai khalifah Allah s.w.t., atau
sebagai wakil Allah s.w.t. di atas muka bumi ini. Status sebagai khalifah
Allah sw.t. ini jelas tergambar di dalam firman Allah s.w.t. yang
bermaksud:

“Ingatlah  ketika Tuhanmu berfirman kepada para Malaikat:
“Sesungguhnya Aku hendak menjadikan seorang khalifah di muka
bumi”. Mereka berkata: “Mengapa Engkau hendak menjadikan
(khalifah) di bumi itu orang yang akan membuat kerosakan padanya
dan menumpahkan darah, padahal kami sentiasa bertasbih dengan
memuji Engkau dan mensucikan Engkau?” Tuhan berfirman:
“Sesungguhnya Aku mengetahui apa yang tidak kamu ketahui” (Al-
Bagarah 2:30).

“Dan Dialah yang menjadikan kamu penguasa-penguasa di bumi dan
Dia meninggikan sebahagian kamu atas sebahagian (yang lain)
beberapa darjat, untuk mengujimu tentang apa yang diberikanNya
kepadamu. Sesungguhnya Tuhanmu amat cepat siksaanNya, dan
sesungguhnya Dia Maha Pengampun lagi Maha Penyayang” (Al-
An'aam 6:165).

Manusia oleh itu, sebagai pelaku pembangunan, mestilah
mempertahankan status mereka sebagai hamba dan khalifah Allah s.w.t.
Dalam hubungan menegaknya dengan Allah s.w.t. (hablum-minallah),
manusia adalah hamba Allah s.w.t. Dalam hubungan mendatar manusia
sesama manusia dan sumber alam (hablum-minannas), manusia adalah
khalifah Allah s.w.t.

Dengan itu pelaku pembangunan tidak boleh dianggap hanya sebagai
manusia pengeluar atau pengguna yang mengambilkira hanya kekuatan
fizikal, agal, kemahiran dan apa-apa yang lahir. Aktiviti pengeluaran dan
kepenggunaan hanyalah sebahagian dari alat manusia membuktikan
ketaatannya kepada Allah s.w.t. dan alat memenuhi keperluan hidupnya
sebagai manusia biasa. Dalam apa jua aktiviti dan perbuatan mereka,
status mereka sebagai hamba dan khalifah Allah s.w.t. tidak boleh lekang
dari dirinya. Dalam proses pembangunan, manusia tidak boleh terjerumus
menjadi hamba pembangunan kerana pembangunan sebenarnya adalah
untuk manusia, bukan manusia untuk pembangunan. Dengan itulah baru
pelaku pembangunan benar-benar dapat menghasilkan pembangunan
yang diredhai Allah s.w.t.

Prinsip 3: Alam Roh, Alam Dunia dan Alam Akhirat Sebagai Skala Waktu
Pembangunan

Dalam kehidupan seharian, orang-orang Islam selalunya berdoa untuk
kebahagiaan di dunia dan kebahagiaan di akhirat (hasanah fid duniya wa
hasanah fil akhirah). Mereka mahu berbahagia di kedua-dua alam, yakni di
alam dunia yang sedang mereka tempuh sekarang, dan di alam akhirat
yang mereka akan tempuh kemudian.

Sebenarnya, selain dari alam dunia dan alam akhirat ini, ada satu lagi alam
yang mesti diambilkira dalam semua aspek kehidupan manusia. Alam itu
ialah alam roh, yakni alam sebelum manusia diturunkan Allah s.w.t. ke
dunia. Secara berkesinambungan, setiap manusia mesti menempuh ketiga-
tiga alam ini, iaitu mula-mula alam roh, kemudian alam dunia dan akhirnya
alam akhirat.

Antara satu alam dengan alam ini, ada alam-alam transisi yang lebih kecil.
Di antara alam roh dan alam dunia ada alam yang dikenali sebagai alam
rahim. Di antara alam dunia dan alam akhirat pula ada dua alam yang
dikenali sebagai alam sakaratulmaut dan alam barzakh (alam kubur). Alam
rahim merupakan alam transisi dari alam roh ke alam dunia, manakala
alam sakaratulmaut dan alam barzakh merupakan alam transisi dari alam
dunia ke alam akhirat.

Jika kesemuanya disenaraikan secara urutan, maka setiap manusia mesti
melalui alam roh, kemudian alam rahim, alam dunia, alam sakaratulmaut,
alam barzakh dan akhir sekali alam akhirat. Inilah skala waktu kehidupan
manusia yang mesti diambilkira dalam semua aspek kehidupan manusia,
termasuk pembangunan.

Dengan kata lain, skala waktu pembangunan berteraskan Islam, seperti
juga aspek-aspek kehidupan yang lain, mesti merangkumi kesemua alam
ini. Tidak seperti skala waktu pembangunan lazim yang hanya tertumpu
kepada alam dunia semata-mata, skala waktu pembangunan berteraskan
Islam menjangkau pertamanya alam lampau yakni alam roh, keduanya
alam masakini yakni alam dunia, dan ketiganya alam di hadapan yakni
alam akhirat. Dalam setiap alam ini, setiap manusia telah, sedang dan akan
melalui peristiwa dan keadaan tertentu yang sangat signifikan.

Di alam roh, semua manusia yang ketika itu wujud dalam bentuk roh yang
dikenali sebagai rohul tamayyiz, berjanji dengan Allah s.w.t. bahawa Allah
s.w.t. adalah Tuhan manakala mereka adalah hamba (alas tu birabbikum
galu bala sahidna). Ikrar manusia di alam roh ini melahirkan paling kurang
tiga implikasi penting kepada kehidupan manusia di dunia.

Pertama, manusia dikurniakan status sebagai hamba Allah s.w.t. Kedua,
melalui pengurniaan status itu, manusia dikurniakan garis panduan, atau
pelan induk, atau blue-print kehidupan di dunia. Dan ketiga, manusia
dimaklumkan bahawa alam roh, alam dunia dan alam akhirat sebenarnya
merupakan alam-alam yang berkesinambungan dan tidak terpisah antara
satu sama lain. Alam roh merupakan alam perjanjian, alam dunia
merupakan alam pembuktian dan alam akhirat merupakan alam
pembalasan.

Selepas alam roh itulah baru manusia diturunkan ke alam dunia mengikut
giliran masing-masing. Dalam proses ini, rohul tamayyiz digabungkan
dengan rohul hayah (nyawa) dan jasad. Pembentukan awal jasad ini
berlaku di alam rahim, bermula dari percantuman mani lelaki perempuan,
yang kemudiannya membentuk seketul darah, seketul daging, tulang
belulang dan akhirnya lahir sebagai bayi.

Pembentukan jasad manusia dan kelahiran mereka ke dunia ini banyak
diceritakan di dalam al-Qur'an. Antaranya ialah seperti berikut:

"Dan sesungguhnya Kami telah menciptakan manusia dari pati (yang
berasal) dari tanah. Kemudian Kami jadikan "pati" itu (setitis) air benih
pada tempat penetapan yang kukuh. Kemudian Kami ciptakan air
benih itu menjadi sebuku darah beku; lalu Kami ciptakan darah beku
itu menjadi seketul daging; kemudian Kami ciptakan daging itu
menjadi beberapa tulang; kemudian Kami balut tulang-tulang itu
dengan daging. Setelah sempurna kejadian itu, Kami bentuk dia
menjadi makhluk yang lain sifat keadaannya. Maka nyatalah kelebihan
dan ketinggian Allah s.w.t. sebaik-baik Pencipta. Kemudian,
sesungguhnya kamu setelah itu akan mati. Kemudian, sesungguhnya
kamu akan dibangkitkan hidup semula pada hari giamat" (Al
Mu'minun23:12-16).

"Wahai umat manusia, sekiranya kamu menaruh syak (ragu-ragu)
tentang kebangkitan makhluk (hidup semula pada hari giamat), maka

(perhatilah kepada tingkatan kejadian manusia) kerena sebenarnya
Kami telah menciptakan kamu dari tanah, kemudian dari setitis air
benih, kemudian dari sebuku darah beku, kemudian dari seketul
daging yang disempurnakan kejadiannya dan yang tidak
disempurnakan; (Kami jadikan secara yang demikian) kerena Kami
hendak menerangkan kepada kamu (kekuasaan Kami); dan Kami pula
menetapkan dalam kandungan rahim (ibu yang mengandung itu) apa
yang Kami rancangkan hingga ke suatu masa yang ditentukan
lahirnya; kemudian Kami mengeluarkan kamu berupa kanak-kanak;
kemudian (kamu dipelihara) hingga sampai ke peringkat umur dewasa;
dan (dalam pada itu) ada di antara kamu yang dimatikan (semasa kecil
atau semasa dewasa) dan ada pula yang dilanjutkan umurnya ke
peringkat tua nyanyuk sehingga ia tidak mengetahui lagi akan sesuatu
yang telah diketahuinya dahulu. Dan (ingatlah satu bukti lagi); Engkau
melihat bumi itu kering, kemudian apabila Kami menurunkan hujan
menimpanya, bergeraklah tanahnya (dengan tumbuh-tumbuhan yang
mercup tumbuh), dan  gembur membusutlah ia, serta ia pula
menumbuhkan berjenis-jenis tanaman yang indah permai" (Al
Hajj22:5).

"Dialah yang menciptakan kamu dari tanah, kemudian dari (setitis) air
benih, kemudian dari sebuku darah beku, kemudian dari seketul
daging; kemudian la mengeluarkan kamu berupa kanak-kanak;
kemudian kamu (dipelihara) hingga sampai ke peringkat umur dewasa;
kemudian kamu (dipanjangkan umur) hingga sampai menjadi tua. Dan
(dalam pada itu) ada di antara kamu yang dimatikan sebelum itu.
(Allah s.w.t. melakukan kejadian yang demikian) supaya kamu sampai
ke masa yang ditentukan (untuk menerima balasan); dan supaya kamu
memahami (hikmat-hikmat kejadian itu dan kekuasaan Tuhan)" (Al
Mu'min40:67).

Tiga ayat al-Qur'an di atas bukan sahaja menerangkan tentang kejadian
jasad manusia di alam rahim, tetapi juga tentang kehidupan mereka di
alam dunia dan seterusnya kebangkitan semula mereka sesudah mati di
alam akhirat. Dalam menjalani hidup di alam dunia ini, Allah s.w.t.
menerangkan:

"(Kerana keadaan itu tidak mencukupi, maka) sesungguhnya Kami
telah menunjukkan kepadanya (melalui agal dan Rasul) akan jalan-
jalan (yang benar dan yang salah; maka terserahlah kepadanya) sama

ada ia bersyukur (dengan beriman dan taat), ataupun ia berlaku kufur
(dengan mengengkari kebenaran atau menderhaka)" (Al Insaan76:3).

“Kami berfirman lagi: “Turunlah kamu semuanya dari syurga itul
Kemudian jika datang kepada kamu petunjuk dariKu (melalui Rasul-
rasul dan Kitab-kitab yang diturunkan kepada mereka), maka sesiapa
yang mengikuti petunjuk-Ku itu nescaya tidak ada kebimbangan (dari
sesuatu yang tidak baik) terhadap mereka, dan mereka pula tidak akan
berdukacita” (Al Bagarah 2:38).

Di alam dunialah berlakunya pembangunan. Garis panduan metodologi
dan bentuk pelaksanaannya telah dibentuk di alam roh. Pelaksanaannya
di alam dunia dibantu oleh petunjuk daripada Allah s.w.t. yang dikurniakan
melalui agal, Rasul-Rasul dan Kitab-Kitab. Manakala natijah dari segala
pelaksanaan itu akan ditempuh di alam akhirat. Jika pembangunan di alam
dunia dilaksanakan mengikut garis panduan yang telah ditetapkan di alam
roh, natijah di alam akhirat adalah positif. Tetapi jika sebaliknya, natijahnya
adalah negatif.

Oleh itu berlakunya pembangunan berteraskan Islam di alam dunia adalah
kerana terlaksananya perjanjian manusia dengan Allah s.w.t. yang dibuat
di alam roh. Benar atau tidak pembangunan itu dilaksanakan mengikut
perjanjian di alam roh akan menentukan ganjaran di alam akhirat.

Berdasarkan kepada keyakinan ini, pembangunan yang berjaya hanyalah
pembangunan yang pelakunya diberi ganjaran syurga oleh Allah s.w.t. di
akhirat nanti. Kalau manusia diganjarkan dengan neraka, pembangunan
yang mereka bangunkan tidak dikira berjaya walaupun telah
membangunkan pembangunan material dan fizikal dengan banyaknya di
alam dunia. Hasil mutlak pembangunan, oleh itu, hanya dapat diketahui di
akhirat, bukan di dunia.

Atas sebab-sebab di ataslah maka skala waktu pembangunan berteraskan
Islam menjangkaui satu jangka waktu yang sangat panjang, meliputi
ketiga-tiga alam roh, alam dunia dan alam akhirat. Alam roh merupakan
alam perjanjian, alam dunia merupakan alam pelaksanaan, dan alam
akhirat merupakan alam ganjaran. Walaupun aktiviti pembangunan
dilaksanakan di alam dunia, garis panduannya telah ditetapkan di alam roh
manakala ganjaran hakikinya dikurniakan di alam akhirat.

Prinsip 4: Fardhu "Ain Sebagai Kerangka Pembangunan Berteraskan Islam

Setiap disiplin akademik memerlukan kerangka teoritis. Begitulah juga
dengan pembangunan berteraskan Islam. la bukan sahaja mempunyai
pelaku, skala waktu, metodologi, peralatan dan matlamat, tetapi juga
kerangka yang jelas. Kerangka pembangunan berteraskan Islam adalah
berlandaskan kepada ilmu fardhu “ain.

lImu fardhu “ain merupakan salah satu dari dua bentuk ilmu di dalam
Islam, selain dari ilmu fardhu kifayah. Berbeza dengan ilmu fardhu kifayah
yang wajib dipelajari dan diamalkan oleh sebahagian ahli masyarakat, ilmu
fardhu "ain wajib dipelajari dan diamalkan oleh setiap individu Islam. Kalau
fardhu kifayah merupakan tanggungjawab sosial, fardhu “ain merupakan
tanggungjawab individu. Oleh kerana hukum mempelajari dan
mengamalkan ilmu fardhu “ain adalah wajib, maka sesiapa yang tidak
mempelajari dan mengamalkannya dikira berdosa.

lImu fardhu “ain ini terbahagi kepada tiga jenis, yakni llmu Tauhid, llmu
Fekah dan llmu Tasawwuf. llmu Tauhid berhubungan dengan aqidah dan
terkandung di dalamnya ialah rukun-rukun Islam dan rukun iman. limu
Fekah pula berhubungan dengan syari‘at. la terbahagi kepada empat
bahagian (rubu’), yakni bahagian ibadah, muamalat, munakahah dan
jinayat. Manakala ilmu tasawwuf pula berhubungan dengan akhlak. la
memandu manusia mengenali sifat-sifat terkeji (mazmuumah) yang ada di
dalam diri masing-masing dan menyediakan metodologi
menghapuskannya serta menggantikannya dengan sifat-sifat terpuji
(mahmudah).

Dengan perkataan lain, ilmu fardhu "ain menyediakan segala kerangka
asas kepada manusia dalam mereka melaksanakan tugas sebagai hamba
dan khalifah Allah s.w.t. dengan sempurna. limu Tauhid menyediakan akar
tunjang agar pembangunan yang diusahakan tidak terpisah dari agidah
dan rasa kehambaan kepada Allah sw.t. llmu Fekah menyediakan
metodologi-metodologi menjadikan usaha pembangunan itu sebagai
ibadah. Manakala ilmu tasawwuf menyediakan manusia dengan sifat-sifat
terpuji agar pembangunan dapat dilaksanakan dengan jujur, amanah dan
berakhlak. Gabungan ketiga-tiga ilmu fardhu "ain inilah yang membentuk
satu kerangka pembangunan yang jitu dan harmonis.

Jadi berbeza dengan ilmu fardhu kifayah yang meliputi ilmu-ilmu seperti
ilmu pembangunan, perundangan, politik, ekonomi, perubatan, perniagaan
dan sebagainya, ilmu fardhu “ain merupakan ilmu asas yang mesti dimiliki
dan diamalkan oleh setiap pelaku pembangunan. Mereka mesti bergerak
melaksanakan pembangunan berteraskan Islam di dalam lingkungan
kerangka fardhu "ain ini.

Namun begitu, ini tidak bererti bahawa ilmu fardhu kifayah mesti
diabaikan. Tambahlagi, pembangunan sebenarnya merupakan salah satu
dari bentuk fardhu kifayah. Fardhu “ain dan fardhu kifayah sepintas lalu
nampak terpisah, tetapi pada hakikat sebenarnya kedua-duanya adalah
bersepadu dan tidak boleh dipisahkan. Walaupun pembangunan terletak
di dalam kategori fardhu kifayah, namun ia tidak boleh dikatakan
pembangunan berteraskan Islam sekiranya ia tidak bertunjangkan kepada
ilmu fardhu “ain dan dilaksanakan di dalam kerangka fardhu “ain tersebut.
Pembangunan berteraskan Islam tetap mesti bertunjangkan kepada
Tauhid (agidah) serta dilaksanakan mengikut apa yang digariskan ilmu
Fekah (syariat) dan Tasawwuf (akhlak).

Selain itu, ilmu fardhu "ain juga merupakan ilmu yang dinamik dan boleh
melahirkan pembangunan yang cukup progresif. Misalnya, dalam Tauhid
dipelajari bahawa Allah s.w.t. adalah Pemberi rezeki yang mutlak.
Manakala di dalam Fekah pula diajari bahawa di dalam perniagaan
terdapat sumber rezeki yang banyak, tetapi ianya mesti dilaksanakan
secara bersyariat. Antara syariat itu ialah dengan mengadakan ‘akad jual
beli apabila berlakunya sesuatu transaksi perniagaan. Kedua-dua ilmu ini
tidak mungkin dapat dihayati dan dilaksanakan kecuali dengan
menjalankan perniagaan itu.

Tetapi, barangan apakah yang hendak diniagakan? Di dalam Tasawwuf
diajari bahawa makanan itu menempa hati. Oleh itu berniaga makanan
yang halal dan suci di sisi Islam mestilah menjadi keutamaan.

Dari situ lahirlah perniagaan makanan Islam. Kalau pengeluaran makanan
selama ini hanya dilakukan oleh orang bukan Islam dan tidak ada walau
seorang pun pengeluar dan peniaga beragama Islam yang mengeluarkan
dan berniaga makanan halal, maka tindakan mengeluar dan berniaga
makanan halal itu adalah merupakan fardhu kifayah.

Dalam kes ini, terbukti bahawa tuntutan fardhu kifayah dapat dipenuhi
hasil dari melaksanakan tuntutan fardhu “ain. Tidak mungkin makanan
halal dapat dikeluar dan diniagakan tanpa bertunjangkan kepada ilmu
fardhu “ain. Makanan halal tidak mungkin dapat dikeluarkan sekiranya
pengeluar itu tidak mengetahui ilmu Fekah yang membincangkan tentang
syariatnya, tentang hukum-hukum wajib, sunat, haram, makruh dan harus.
Begitu juga tidak mungkin pengeluar itu terdorong mengeluarkan
makanan halal sekiranya beliau tidak mengetahui bahawa makanan itu
menempa hati dan hati yang bersih akan melahirkan manusia berakhlak.
Semua ini pula tidak mungkin dapat diusahakan dengan bersungguh-
sungguh dan ikhlas kecuali beliau bertunjangkan usahanya penuh kepada
rasa kehambaan kepada Allah s.w.t.

Kedua-dua ilmu fardu “ain dan fardhu kifayah ini bersumberkan kepada al-
Qur'an dan Hadith, yang menyediakan dalil-dalil nagli untuk manusia.
Berbeza dengan dalil-dalil agli yang boleh didapati secara mudah dari aqal
pemikiran manusia, dalil-dalil naqli dikurniakan Allah s.w.t. sama ada
melalui wahyu atau melalui perkataan dan perbuatan Rasulullah s.a.w.
sendiri.

Dalam Sains Sosial Barat, dalil-dalil agli merujuk kepada istilah saintifik
yang bercirikan pembuktian dan fakta-fakta yang boleh diamati dengan
pancaindera. Dalam Islam, ilmu yang menggunakan dalil-dalil agli ini
dipanggil ilmu daruri manakala ilmu yang menggunakan dalil-dalil nagli
dipanggil ilmu nadhari. Tahap keyakinan dalam ilmu daruri hanyalah di
peringkat "ainul-yaqgin, yakni yakin dengan ilmu dan pengetahuan tentang
sesuatu benda apabila ia dapat dibuktikan dengan pancaindera semata-
mata.

Tetapi keyakinan dalam ilmu nadhari adalah di peringkat hagqul-yagin,
yakni dengan ilmu dan pengetahuan tentang sesuatu benda kerana
kebenarannya (hag), walaupun tidak dapat dibuktikan dengan
pengamatan pancaindera. Dalam ilmu teori pembangunan lazim
khususnya dan Sains Sosial Barat amnya, hanya ilmu daruri saja yang
dipakai. Ertinya ia hanya menggunakan aqal dan bersandarkan kepada
dalil-dalil agli. Tetapi di dalam ilmu teori pembangunan berteraskan Islam,
bukan sahaja ilmu daruri dan agal serta dalil-dalil agli yang dipakai, tetapi
lebih dari itu ia juga memakai ilmu nadhari dan dalil-dalil nagli yang
kebanyakannya didapati melalui hati.

Jadi terjadinya ilmu fardhu ‘ain ini sebagai kerangka pembangunan
berteraskan Islam adalah kerana berdasarkan kepada sekurang-
kurangnya tiga perkara utama. Pertama, ia menyediakan asas yang kuat
dan jitu, dengan tunjang Tauhid, metodologi syariat dan pelaku
pembangunan yang berakhlak. Kedua, ia cukup dinamik kerana
pelaksanaannya bukan sahaja memenuhi tuntutan fardhu “ain itu sendiri,
tetapi sekaligus memenuhi tuntutan fardhu kifayah dan melahirkan
pembangunan berteraskan Islam yang sepadu. Dan ketiga, ia lahir dari
sumber mutlak, yakni dari Allah s.w.t. dan Rasulullah s.a.w. sendiri, bukan
dari aqal fikiran manusia sepertimana yang berlaku di dalam teori
pembangunan lazim.

Prinsip 5: Ibadah Sebagai Metodologi Pembangunan Berteraskan Islam

Umumnya setiap manusia Islam naik saksi bahawa Allah s.w.t. adalah
Tuhan manakala Nabi Muhammad adalah Rasul-Nya. Ertinya mereka
mengakui bahawa mereka adalah hamba Allah s.w.t. dan pengikut kepada
Nabi Muhammad s.a.w. Menjadi hamba Allah diterima secara jelas oleh
agal dan hati setiap manusia, sesuai dengan janji mereka di alam roh.
Manusia tidak marah sekiranya mereka dipanggil hamba Allah, berbeza
dengan kalau sekiranya mereka dipanggil hamba betina, hamba kereta,
hamba harta, hamba dunia dan hamba-hamba yang lain.

Sebagai hamba Allah s.w.t., manusia mesti sentiasa mengabdikan diri, atau
dalam bahasa yang lebih halus, beribadah, kepada Allah s.w.t. Ibadah ini
tidak hanya terhad kepada perkara-perkara ritual agama, tetapi juga
merangkumi setiap aspek kehidupan manusia pada setiap ketika, termasuk
dalam melaksanakan pembangunan berteraskan Islam.

Pelaksanaan pembangunan berteraskan Islam pula tidak mungkin menjadi
ibadah kecuali mengikut metodologi yang telah ditetapkan. Oleh kerana
ibadah mempunyai metodologi berkenaan, maka sekaligus ibadah jugalah
yang menjadi metodologi kepada pembangunan berteraskan Islam, seperti
juga kepada segala perbuatan manusia di atas muka bumi ini.

Secara kasar, ibadah bolehlah dibahagikan kepada tiga bentuk, yakni
ibadah asas, amalan-amalan utama (fadho-ilul ‘amal dan ibadah umum.

Ibadah asas ialah ibadah-ibadah yang wajib dilaksanakan oleh setiap
manusia, umpamanya seperti sembahyang, berpuasa, berzakat, naik haji

dan sebagainya. Ibadah asas ini lebih cenderung berbentuk fardhu “ain.
Dengan melaksanakan ibadah asas, manusia sebenarnya menegakkan
hubungannya dengan Allah sw.t.  (Aablum-minallah). Dengan
menegakkan hubungannya dengan Allah s.w.t, manusia sebenarnya
menegakkan pembangunan kerohanian. Dengan perkataan lain, apabila
manusia melaksanakan ibadah asas, manusia membangunkan kerohanian
mereka.

Amalan-amalan utama (fadho-/lul-amal pula ialah amalan-amalan yang
tidak wajib dilaksanakan tetapi sangat digalakkan Islam, seperti berwirid,
berzikir, bertasbih, melakukan perkara-perkara sunat dan sebagainya. la
lebih berbentuk amalan-amalan tambahan kepada amalan-amalan wajib,
yakni yang sunat-sunat. Oleh kerana amalan-amalan sunat begini
mengikut Hadith Qudsi merupakan salah satu sebab Allah s.w.t. cintakan
seseorang, maka ianya adalah sangat penting dalam menegak dan
menambah-eratkan hubungannya dengan Allah sw.t. (hablum-
minallahnya). Hadith Qudsi tersebut berbunyi begini, maksudnya:

“Muhammad hin Utsman bin Karamah bercerita kepada kami, Khalid
bin Makhlad bercerita kepada kami, Sulaiman bin Bilal bercerita
kepada kami, Syarik bin Abdullah bin Abu Namr bercerita kepadaku
dari "Atha’ dari Abu Hurairah r.a. Rasulullah s.a.w. bersabda:
“Sesungguhnya Allah yang Maha Mulia dan Maha Besar berfirman:
“Barangsiapa yang memusuhi wali-Ku, maka Aku telah
mengumumkan perang kepadanya. Hamba-Ku tidak mendekatkan diri
kepada-Ku dengan sesuatu yang paling Aku sukai daripada sesuatu
yang Aku fardhukan atasnya. Hamba-Ku sentiasa mendekatkan diri
kepada-Ku dengan sunat-sunat sampai Aku mencintainya. Apabila
Aku mencintainya maka Aku menjadi pandangan yang untuk
mendengarnya, penglihatan yang untuk melihatnya, tangan yang
untuk menamparnya dan kaki yang untuk berjalan olehnya. Jika ia
memohon kepada-Ku, nescaya Aku benar-benar memberinya, jika ia
berlindung diri kepada-Ku, nescaya Aku benar-benar melindunginya.
Dan Aku tidak bimbang terhadap sesuatu yang Aku lakukan seperti
kebimbangan-Ku terhadap jiwa hamba-Ku yang beriman yang mana
ia tidak senang mati sedang Aku tidak senang berbuat buruk
terhadapnya” (Al-Bukhari, Jilid VIII, hal.105, bab Tawadhu’).

Ertinya, dengan melaksanakan amalan-amalan utama ini, hubungan
mereka dengan Allah s.w.t. menjadi sangat rapat dan pembangunan
kerohanian mereka menjadi kian kuat.

Ibadah umum pula ialah ibadah-ibadah yang lebih bersifat fardhu kifayah,
umpamanya bermunakahah, bermuamalat, berkecimpung di dalam bidang
ekonomi, perubatan, perundangan, politik, pembangunan dan sebagainya.
Bila ibadah umum ini ditegakkan, maka tertegaklah hubungan antara
sesama manusia dan antara manusia dan sumber alam (hablum-
minannas). Natijahnya ialah tertegaklah pembangunan material dan
fizikal.

Ringkasnya, ibadah asas dan amalan utama membawa kepada
pembangunan kerohanian manakala ibadah umum membawa kepada
pembangunan material dan fizikal. Dengan perkataan lain, pembangunan
kerohanian merupakan buah kepada pengamalan ibadah asas dan amalan
utama, manakala pembangunan material dan fizikal merupakan buah
kepada pengamalan ibadah umum. Oleh kerana pembangunan
berteraskan Islam merupakan gabungan kedua-dua pembangunan rohani
dan material dan fizikal, maka pembangunan berteraskan Islam
sebenarnya merupakan buah kepada pengamalan ketiga-tiga bentuk
ibadah di atas keseluruhannya.

Kalau dilihat secara kasar, pembangunan memang ternampak semacam
terletak di dalam ibadah umum. Namun begitu, kerana maksud
pembangunan di dalam kategori ini hanya bermaksud pembangunan
material dan fizikal, maka melaksanakan ibadah umum sahaja tidak
mencukupi untuk menegakkan pembangunan berteraskan Islam.
Pembangunan berteraskan Islam bukan hanya pembangunan material
dan fizikal, tetapi bergabung dengannya ialah pembangunan kerohanian.
Jadi untuk menegakkan pembangunan berteraskan Islam secara
komprehensif, ketiga-tiga ibadah asas, amalan-amalan utama dan ibadah
umum perlu ditegakkan sekaligus.

Namun begitu, setiap bentuk ibadah itu tidak mungkin diterima Allah
s.w.t., dan oleh itu begitu juga dengan pembangunan, sekiranya ia tidak
mengikut metodologi dan peraturan-peraturan yang telah ditetapkan
Allah s.w.t. Setiap ibadah ada metodologi melaksanakannya. Kalau
tergelincir dari metodologi itu, maka tergelincirlah pembangunan
berkenaan dan tidak jadilah ia sebagai pembangunan berteraskan Islam.

Metodologi-metodologi ibadah itu jadinya mestilah diikuti sungguh-
sungguh.

Metodologi ibadah asas dan amalan utama, yang membawa kepada
pembangunan kerohanian tidak terlepas dari ilmu-ilmu Fardhu "Ain, yakni
Tauhid, Fekah dan Tasawwuf. Dalam mengerjakan sembahyang, puasa,
haji dan sebagainya, ketiga-tiga unsur ini mesti dilaksanakan secara
sepadu. Misalnya dalam mengerjakan sembahyang, puasa dan haji, rasa
keTauhidan kepada Allah s.w.t. mesti menjadi tunjang, manakala Fekah
menggariskan peraturan-peraturan dan Tasawwuf pula menentukan
kekhusyukan. Ketiga-tiganya tidak boleh terpisah. Begitulah juga dengan
ayat-ayat al-Qur'an. Ketiga-tiga unsur ini sering bersepadu di dalam satu
ayat.

Di dalam ibadah umum pula, metodologinya ditentukan oleh lima syarat.
Pertama, niat mestilah kerana Allah s.w.t.. Kedua, isinya mestilah tidak
bertentangan dengan syariat. Ketiga, pelaksanaannya mestilah menurut
syariat. Keempat, natijahnya tidak bertentangan dengan syariat. Dan
kelima, ibadah-ibadah asas tidak ditinggalkan. Ertinya dalam menegakkan
ibadah umum, yang hasilnya ialah pembangunan fizikal dan material,
inilah metodologi-metodologinya.

Gabungan antara metodologi ibadah asas, amalan-amalan utama dan
ibadah umum membentuk satu metodologi pembangunan berteraskan
Islam. Atas sebab itulah maka metodologi pembangunan berteraskan Islam
sebenarnya adalah metodologi ibadah. Dengan itulah maka pembangunan
menjadi alat kepada pengabdian manusia kepada Allah s.w.t., sesuai
dengan fungsi kehidupannya di atas muka bumi ini. Dengan ini maka
selamatlah manusia dari derhaka dalam taat, atau taat dalam derhaka.

Kesimpulannya, ibadah itu adalah merupakan metodologi pembangunan
berteraskan Islam kerana manusia mesti sentiasa hidup dalam beribadah
kepada Allah s.w.t., dalam setiap kehidupan, pada setiap saat dan ketika.
Pembangunan pula adalah salah satu aspek kehidupan manusia. la juga
oleh itu mesti dilaksanakan dengan menggunakan ibadah sebagai
metodologinya. Ibadah ini tidak mungkin dapat disempurnakan kecuali
dengan menggunakan peraturan-peraturan yang telah ditetapkan Allah
s.w.t. Dalam bahasa yang lebih halus, peraturan-peraturan ini dipanggil
syariat, yang digariskan oleh ilmu Fekah. Dalam konteks ini ibadah adalah

metodologi pembangunan berteraskan Islam manakala syariat pula adalah
peraturan-peraturan dalam beribadah itu.

Prinsip 6: Sumber Alam Sebagai Peralatan Pembangunan Berteraskan
Islam

Sumber alam merupakan perkara yang sangat penting dalam proses
pembangunan, baik dalam pembangunan lazim atau dalam pembangunan
berteraskan Islam. Persepsi terhadap sumber alam dalam kedua bentuk
pembangunan ini tentulah berbeza sebagaimana yang akan digambarkan
kemudian. Tetapi dari segi fungsi asasnya, tidak dapat dinafikan bahawa
sumber alam merupakan alat pembangunan utama bagi kedua-dua
bentuk pembangunan ini. Tanpa sumber alam, pembangunan tidak
mungkin berlaku. Peralatan-peralatan lain seperti teknologi, mesin,
kemahiran, keusahawanan dan sebagainya hanyalah merupakan
peralatan-peralatan sekunder. la digunakan sebagai alat dalam proses
berinteraksi dengan sumber alam dan menukarkan sumber alam tersebut
kepada barangan pengguna.

Sumber alam yang dimaksudkan di sini meliputi bumi, langit, laut dan
semua cakrewala yang wujud berserta dengan apa saja yang ada di atas,
di dalam dan di bawah bumi, langit, laut dan cakrewala tersebut, sama ada
yang sudah diterokai atau yang belum diterokai. la wujud dalam bentuk
tanah, pokok, kayu kayan, binatang, emas, besi, logam, minyak, gas, arang
batu, biji timah, udara, air, mutiara, dan segalanya, sama ada yang sudah
diketahui namanya atau yang belum diketahui namanya. Semua ini
merupakan peralatan-peralatan pembangunan yang cukup penting.

Pencipta Sumber Alam

Dalam teori pembangunan lazim, sumber-sumber alam ini, atau yang
diistilahkan  sebagai  faktor-faktor  pengeluaran oleh  ahli-ahli
pembangunan Pasca-Klasikal dan alat-alat pengeluaran oleh ahli-ahli
pembangunan Radikal, dianggap sebagai given, yakni sesuatu yang telah
sedia ada dan wujud secara semulajadi. Mereka mengeksploitasi sumber-
sumber alam tersebut secara optima tanpa mengambilkira rahsia dan
fungsi penciptaannya.

Pandangan begini berbeza dengan pandangan pembangunan berteraskan
Islam. Pembangunan berteraskan Islam menjangkau pengertian sumber

alam ini dari asal rahsia penciptaannya lagi hinggalah kepada tujuan
kejadiannya. Antara lain ia bersandarkan kepada al-Quran yang
menerangkan bahawa Allah s.w.t. adalah Pencipta kepada segala sumber
alam dan oleh itu menjadi Pemilik Mutlak kepada kesemua sumber alam
tersebut. Rahsia penciptaan sumber alam ini diterangkan oleh Allah s.w.t.
sendiri melalui ayat-ayat al-Qur'an, antaranya seperti berikut:

"Hai manusia, sembahlah Tuhanmu Yang telah menciptakanmu dan
orang-orang yang sebelummu, agar kamu bertakwa. "Dialah Yang
menjadikan bumi sebagai hamparan bagimu dan langit sebagai atap,
dan Dia menurunkan air (hujan) dari langit, lalu Dia menghasilkan
dengan hujan itu segala buah-buahan sebagai rezeki untukmu;
karena itu janganlah kamu mengadakan sekutu-sekutu bagi Allah,
padahal kamu mengetahui” (Al-Bagarah 2: 21-22).

“Dia-lah Allah, yang menjadikan segala yang ada di bumi untuk kamu
dan Dia berkehendak menuju langit, lalu dijadikan-Nya tujuh langit.
Dan Dia Maha Mengetahui segala sesuatu” (Al - Bagarah 2: 29).

"Sesungguhnya dalam penciptaan langit dan bumi, silih bergantinya
malam dan siang, bahtera yang berlayar di laut membawa apa yang
berguna bagi manusia, dan apa yang Allah turunkan dari langit berupa
air, lalu dengan air itu Dia hidupkan bumi sesudah mati (kering)-nya
dan Dia sebarkan di bumi itu segala jenis haiwan, dan pengisaran
angin dan awan yang dikendalikan antara langit dan bumi; Sungguh
(terdapat) tanda-tanda (keesaan dan kebesaran Allah) bagi kaum yang
memikirkan" (Al Bagarah 2: 164).

"Engkau masukkan malam ke dalam siang dan Engkau masukkan
siang ke dalam malam. Engkau keluarkan yang hidup dari yang mati,
dan Engkau keluarkan yang mati dari yang hidup. Dan Engkau beri
rezeki siapa yang Engkau kehendaki tanpa hisab (batas)" (Ali Imran 3:
27).

"Segala puji bagi Allah Yang telah menciptakan langit dan bumi, dan
mengadakan gelap dan terang, namun orang-orang yang kafir
mempersekutukan (sesuatu) dengan Tuhan mereka. Dialah Yang
menciptakan kamu dari tanah, sesudah itu ditentukannya ajal
(kematianmu), dan ada lagi suatu ajal yang ditentukan (untuk
berbangkit) yang ada pada sisi-Nya (yang Dia sendirilah

mengetahuinya), kemudian kamu masih ragu-ragu (tentang
berbangkit itu). Dan Dialah Allah (Yang disembah), baik di langit
maupun di bumi; Dia mengetahui apa yang kamu rahsiakan dan apa
yang kamu lahirkan dan mengetahui (pula) apa yang kamu usahakan"
(Al An‘aam 6: 1-3).

"Dia Pencipta langit dan bumi. Bagaimana Dia mempunyai anak
padahal Dia tidak mempunyai isteri. Dia menciptakan segala sesuatu;
dan Dia mengetahui segala sesuatu. (Yang memiliki sifat-sifat yang)
demikian itu ialah Allah Tuhan kamu; tidak ada Tuhan (yang berhak
disembah) selain Dia; Pencipta segala sesuatu, maka sembahlah Dig;
dan Dia adalah Pemelihara segala sesuatu” (Al An'aam 6: 101-102).

“Dan Dialah yang menjadikan kebun-kebun yang berjunjung dan yang
tidak berjunjung, pohon kurma, tanam-tanaman yang bermacam-
macam buahnya, zaitun dan delima yang serupa (bentuk dan
warnanya), dan tidak sama (rasanya). Makanlah dari buahnya (yang
bermacam-macam itu) bila dia berbuah, dan tunaikanlah haknya di
hari memetik hasilnya (dengan dikeluarkan zakatnya); dan janganlah
kamu berlebih-lebihan. Sesungguhnya Allah tidak menyukai orang-
orang yang berlebih-lebihan" (Al An'aam 6: 141).

“Dan apakah orang-orang yang kafir tidak mengetahui bahwasanya
langit dan bumi itu keduanya dahulu adalah suatu yang padu,
kemudian Kami pisahkan antara keduanya. Dan dari air Kami jadikan
segala sesuatu yang hidup. Maka mengapakah mereka tidak juga
beriman?.” Dan telah Kami jadikan di bumi ini gunung-gunung yang
kukuh supaya bumi itu (tidak) goncang bersama mereka, dan telah
Kami jadikan (pula) di bumi itu jalan-jalan yang luas, agar mereka
mendapat petunjuk. Dan Kami menjadikan langit itu sebagai atap
yang terpelihara, sedang mereka berpaling dari segala tanda-tanda
(kekuasaan Allah) yang terdapat padanya. Dan Dialah yang telah
menciptakan malam dan siang, matahari dan bulan. Masing-masing
dari keduanya itu beredar di dalam garis edarnya” (Al Anbiyaa’ 21:30-
33).

Pemilik Mutlak

Selain dari menerangkan tentang penciptaan sumber alam ini, Allah s.w.t.
juga menerangkan bahawa Allah-lah Pemilik Mutlak sumber-sumber alam

ini. Hal ini diterangkan Allah s.w.t. melalui antaranya ayat-ayat al-Qur'an
berikut:

"Tiadakah kamu mengetahui bahwa kerajaan langit dan bumi adalah
kepunyaan Allah? Dan tiada bagimu selain Allah seorang pelindung
maupun seorang penolong” (Al Bagarah 2: 107).

"Dan kepunyaan Allah-lah timur dan barat, maka ke mana pun kamu
menghadap di situlah wajah Allah. Sesungguhnya Allah Maha Luas
(rahmat-Nya) lagi Maha Mengetahui." Mereka (orang-orang kafir)
berkata: "Allah mempunyai anak". Maha Suci Allah, bahkan apa yang
ada di langit dan di bumi adalah kepunyaan Allah; semua tunduk
kepada-Nya.  Allah Pencipta langit dan bumi, dan bila Dia
berkehendak (untuk menciptakan) sesuatu, maka (cukuplah) Dia
hanya mengatakan kepadanya: "Jadilah". Lalu jadilah ia” (Al Bagarah
2: 115-117).

"Kepunyaan Allah-lah segala apa yang ada di langit dan apa yang ada
di bumi. Dan jika kamu melahirkan apa yang ada di dalam hatimu atau
kamu menyembunyikannya, niscaya Allah akan membuat perhitungan
dengan kamu tentang perbuatanmu itu. Maka Allah mengampuni
siapa yang dikehendaki-Nya dan menyiksa siapa yang dikehendaki-
Nya; dan Allah Maha Kuasa atas segala sesuatu” (Al Bagarah 2: 284).

"Kepunyaan Allah-lah segala yang ada di langit dan di bumi; dan
kepada Allah-lah dikembalikan segala urusan” (Al Imran 3: 109).

"Kepunyaan Allah apa yang ada di langit dan yang ada di bumi. Dia
memberi ampun kepada siapa yang Dia kehendaki; Dia menyiksa siapa
yang Dia kehendaki; dan Allah Maha Pengampun lagi Maha
Penyayang" (Ali Imran 3: 129).

"Dan kepunyaan Allah-lah apa yang di langit dan yang di bumi, dan
sungguh Kami telah memerintahkan kepada orang-orang yang diberi
kitab sebelum kamu dan (juga) kepada kamu; bertakwalah kepada
Allah. Tetapi jika kamu kafir, maka (ketahuilah), sesungguhnya apa
yang di langit dan apa yang di bumi hanyalah kepunyaan Allah dan
Allah Maha Kaya lagi Maha Terpuji." Dan kepunyaan Allah-lah apa
yang di langit dan apa yang di bumi. Cukuplah Allah sebagai
Pemelihara" (An Nisaa' 4: 131-132).

“Kepunyaan-Nya-lah semua yang ada di langit, semua yang di bumi,
semua yang di antara keduanya dan semua yang di bawah tanah”
(Taha 20:6).

“Kepunyaan-Nya-lah  perbendaharaan langit dan bumi; Dia
melapangkan rezeki bagi siapa yang dikehendaki-Nya dan
menyempitkan (nya). Sesungguhnya Dia Maha Mengetahui segala
sesuatu” (As Syura 42:12).

“Dan kepunyaan Allah-lah tentara langit dan bumi. Dan adalah Allah
Maha Perkasa lagi Maha Bijaksana” (Al Fath 48:7).

“Dan kepunyaan-Nya lah bahtera-bahtera yang tinggi layarnya di
lautan laksana gunung-gunung.” Maka nikmat Tuhan kamu yang
manakah yang kamu dustakan?” (Ar Rahman 55:24-25).

Fungsi Sumber Alam

Walaupun sumber alam itu dicipta Allah s.w.t. dan menjadi hak mutlak
Allah s.w.t, namun kesemuanya ditundukkan Allah s.w.t. untuk kegunaan
manusia, agar dengan itu manusia sedar tentang sifat Allah s.w.t. yang
Maha Pengasih dan Maha Penyayang, tentang keEsaan, kekuasaan dan
kebesaran Allah s.w.t, tentang betapa Allah s.w.t. menyempurnakan
nikmat-Nya kepada manusia agar manusia berserah diri, agar manusia
menjadi lebih beriman dan patuh kepada Allah s.w.t. Allah s.w.t. sendiri
menceritakan tentang fungsi sumber alam ini antara lain melalui ayat-ayat
al-Qur’an berikut, maksudnya:

“Wahai manusia, sembahlah Tuhan kamu yang telah menciptakan
kamu dan yang telah menciptakan orang-orang sebelum kamu,
mudah-mudahan kamu bertagwa. (Allah SWT) yang menjadikan untuk
kamu bumi sebagai hamparan dan langit yang terbina tequh dan Dia
telah menurunkan daripada langit air (hujan) lalu keluarlah dengannya
buah-buahan sebagai rezeki untuk kamu, maka janganlah kamu
menjadikan bagi Allah SWT itu sembahan yang lain sedang kamu
mengetahui” (Al-Bagarah 2:21-22).

“Dialah yang menjadikan untuk kamu seluruh apa yang ada di
bumi...” (Al-Bagarah 2:29).

"Dan Dia telah menciptakan binatang ternak untuk kamu; padanya
ada (bulu) yang menghangatkan dan berbagai-bagai manfaat, dan
sebagiannya kamu makan. Dan kamu memperoleh pandangan yang
indah padanya, ketika kamu membawanya kembali ke kandang dan
ketika kamu melepaskannya ke tempat penggembalaan. Dan ia
memikul beban-bebanmu ke suatu negeri yang kamu tidak sanggup
sampai kepadanya, melainkan dengan kesukaran-kesukaran (yang
memayahkan) diri. Sesungguhnya Tuhanmu benar-benar Maha
Pengasih lagi Maha Penyayang, dan (Dia telah menciptakan) kuda,
baghal, dan keledai, agar kamu menungganginya dan (menjadikannya)
perhiasan. Dan Allah  menciptakan apa vyang kamu tidak
mengetahuinya" (An Nahl 16:5-8).

"Dia-lah, Yang telah menurunkan air hujan dari langit untuk kamu,
sebagiannya menjadi minuman dan sebagiannya (menyuburkan)
tumbuh-tumbuhan, yang pada (tempat tumbuhnya) kamu
menggembalakan ternakmu. Dia menumbuhkan bagi kamu dengan air
hujan itu tanam-tanaman; zaitun, kurma, anggur dan segala macam
buah-buahan. Sesungguhnya pada yang demikian itu benar-benar
ada tanda (kekuasaan Allah) bagi kaum yang memikirkan" (An Nahl
16:10-11).

"dan Dia (menundukkan pula) apa yang Dia ciptakan untuk kamu di
bumi ini dengan berlain-lainan macamnya. Sesungguhnya pada yang
demikian itu benar-benar terdapat tanda (kekuasaan Allah) bagi kaum
yang mengambil pelajaran. Dan Dia-lah, Allah yang menundukkan
lautan (untukmu) agar kamu dapat memakan daripadanya daging
yang segar (ikan), dan kamu mengeluarkan dari lautan itu perhiasan
yang kamu pakai; dan kamu melihat bahtera berlayar padanya, dan
supaya kamu mencari (keuntungan) dari karunia-Nya, dan supaya
kamu bersyukur" (An Nahl 16:13-14).

"Dan sesungguhnya pada binatang ternak itu benar-benar terdapat
pelajaran bagi kamu. Kami memberimu minum daripada apa yang
berada dalam perutnya (berupa) susu yang bersih antara tahi dan
darah, yang mudah ditelan bagi orang-orang yang meminumnya. Dan
dari buah kurma dan anggur, kamu buat minuman yang memabukkan
dan rezeki yang baik. Sesungguhnya pada yang demikian itu benar-
benar terdapat tanda (kebesaran Allah) bagi orang yang memikirkan.


http://repository.unej.ac.id/
http://repository.unej.ac.id/

BAGIAN 1 |=:

Dan Tuhanmu mewahyukan kepada lebah: "Buatlah sarang-sarang di
bukit-bukit, di pohon-pohon kayu, dan di tempat-tempat yang dibikin
manusia"“. Kemudian makanlah dari tiap-tiap (macam) buah-buahan
dan tempuhlah jalan Tuhanmu yang telah dimudahkan (bagimu). Dari
perut lebah itu keluar minuman (madu) yang bermacam-macam
warnanya, di dalamnya terdapat ubat yang menyembuhkan bagi
manusia. Sesungguhnya pada yang demikian itu benar-benar terdapat
tanda (kebesaran Tuhan) bagi orang-orang yang memikirkan (An Nahl
16:66-69).

"Dan Allah menjadikan bagimu rumah-rumahmu sebagai tempat
tinggal dan Dia menjadikan bagi kamu rumah-rumah (khemah-
khemah) dari kulit binatang ternak yang kamu merasa ringan
(membawalnya di waktu kamu berjalan dan waktu kamu bermukim
dan (dijadikan-Nya pula) dari bulu domba, bulu unta dan bulu
kambing, alat-alat rumah tangga dan perhiasan (yang kamu pakai)
sampai waktu (tertentu). Dan Allah menjadikan bagimu tempat
bernaung dari apa yang telah Dia ciptakan, dan Dia jadikan bagimu
tempat-tempat tinggal di gunung-gunung, dan Dia jadikan bagimu
pakaian yang memeliharamu dari panas dan pakaian (baju besi) yang
memelihara kamu dalam peperangan. Demikianlah  Allah
menyempurnakan nikmat-Nya atasmu agar kamu berserah diri
(kepada-Nya).." (An Nahl 16:80-81).

"Apakah kamu tiada melihat bahwasanya Allah menundukkan bagimu
apa yang ada di bumi dan bahtera yang berlayar di lautan dengan
perintah-Nya. Dan Dia menahan (benda-benda) langit jatuh ke bumi,
melainkan dengan izin-Nya? Sesungguhnya Allah benar-benar Maha
Pengasih lagi Maha Penyayang kepada manusia” (Al Hajj 22:65).

"Lalu dengan air itu, Kami tumbuhkan untuk kamu kebun-kebun
kurma dan anggur; di dalam kebun-kebun itu kamu peroleh buah-
buahan yang banyak dan sebahagian dari buah-buahan itu kamu
makan, dan pohon kayu ke luar dari Thursina (pohon zaitun), yang
menghasilkan minyak, dan pemakan makanan bagi orang-orang yang
makan. Dan sesungguhnya pada binatang-binatang ternak, benar-
benar terdapat pelajaran yang penting bagi kamu, Kami memberi
minum kamu dari air susu yang ada dalam perutnya, dan (juga) pada
binatang-binatang ternak itu terdapat faedah yang banyak untuk
kamu, dan sebahagian darinya kamu makan, dan di atas punggung

binatang-binatang ternak itu dan (juga) di atas perahu-perahu kamu
diangkut" (Al Mukminun 23:19-22).

Daripada ayat-ayat di atas dapat difahami bahawa penciptaan sumber-
sumber alam sebenarnya ada kena mengena dengan keimanan dan
ketagwaan manusia terhadap Allah s.w.t. Sumber-sumber alam ini dicipta
untuk kegunaan manusia. Apabila manusia menggunakannya, maka
berlakulah pembangunan. Tanpa sumber alam, tidak mungkin
pembangunan boleh berlaku. Atas sebab ini, sumber-sumber alam ini
ternyata merupakan peralatan pembangunan paling utama, kerana
dengan itu bukan sahaja pembangunan material dapat ditegakkan,
bahkan lebih-lebih lagi pembangunan rohani dapat direalisasikan.

Keterhadan Sumber Alam?

Dalam membicarakan tentang sumber-sumber alam ini, teori
pembangunan lazim berpegang teguh kepada kepercayaan bahawa
sumber-sumber alam ini adalah terhad. Kepercayaan ini menjadi andaian
paling utama teori pembangunan lazim, selain juga berpegang kepada
andaian bahawa kemahuan manusia adalah tidak terhad. Tetapi dari
pandangan pembangunan berteraskan Islam, apakah benar sumber-
sumber alam ini terhad?

Dari segi fizikal memang tidak dapat dinafikan bahawa sumber-sumber
alam adalah terhad. Pada umumnya, semakin diguna